AUTA D'O DÍA 29 D'ABRIL D'A COMISIÓN ORGANIZADERA D'O II CONGRESO DE L'ARAGONÉS.

(L'AINSA)

1. Asisten:

Francho Nagore

Chusé Antón Santamaría

Montse Sanagustín

Arturo García

Feliciano Martínez

Rubén Ramos

Francho Beltrán

Manuel Castán

Fernando Sánchez

Chusé Aragüés

Chusé Inazio Nabarro

Pilar Benítez

Chulia Ara

Óscar Latas

José Lera

Juan José Segura

Daniel González

Fernando Romanos

2. Sobre as posimas reunions


S'acuerda que a prosima reunión se faiga en Guayén, si ye posible, porque representa millor toda a bal de Benás. S'encargan d'organizar-lo Manuel Castán y Daniel González.


A reunión d'Echo se rezaga ta o día 24 de chunio y se'n encarga Pepe Lera.

3. Chestions feitas dende Chunta Direutiba


Francho Beltrán y Fernando Sánchez informan d'a reunión que tenión con Juanjo Vázquez o día 11.04.06. Os compromises que s'otenión en dita reunión son os siguiens:

-Ya ye zarrau o tema d'a siede d'o Congreso: será en a Salón d'Autos d'o Pignatelli (más conoxiu como o Croissant).

-Ye seguro que a presentazión d'o congreso la faiga Eva Almunia y mesmo ye posible que o Presidén i pase a saludar.


-Diners que nos ofrex: entre 15.000 y 20.000 euros en diferens partidas. Mesmo s'ofrex a charrar con a CAI ta que nos aduyen más.


-Reconoximiento de l'Academia: o reconoximiento penderá d'a composizión y d'o treballo que baiga fendo. Planteya en un primer momento respeto por as bariedaz locals pero se queda más tranquilo a la fin en conoxer cómo se planteya a composizión y o treballo que ferá l'Academia.

-Le cuaca pro a propuesta de Francho Beltrán de fer un folleto turistico sobre l'aragonés. Caldrá fer-lo de conchunta con Turismo.


Se rezentan tamién as chestions feitas con a CAI, encara que, por agora, nomás nos han dito que colaborarían con 1000 euros ta o Congreso.


Chusé Aragüés encara no tien informazión d'a posible colaborazión d'a D.P.H. con o Congreso.


A Pétriz se le combidará ofizialmén por carta ta zarrar o Congreso.


Feliciano comenta que o PAR quiere chuntar-se con nusatros ta charrar sobre l'aragonés en a reforma d'o Estatuto d'Aragón. Ixe tema lo chestionará dreitamén Feliciano.


Sobre o nombre: Francho Beltrán esplica que l'asoziazión Academia de l'Aragonés ya ye rechistrada y que cal asperar a que nos contesten. Ir a chuizio contra "l'academia de la lengua aragonesa" nos costaría 2000 euros si nos lo fese P. Azagra. Dani ya ha rechistrau cuatro dominios en internet.
4. Presentazión d'o treballo d'a sozcomisión d'abaluazión.


Pilar Benítez presenta o treballo feito por a sozcomisión d'abaluazión, albertindo que ye estada una fayena difízil y desagradable. L'abaluazión de toz os candidatos la fazión os miembros d'a sozcomisión de traza indibidual y dimpués fazión a meya respetando todas as notas. Cuan s'abaluaba a bel miembro d'a sozcomisión, ixe miembro no s'abaluaba a el mesmo. Ta rematar presenta a lista d'as 35 primeras personas por orden alfabetico. D'ixas 35 personas, en i hai 6 que no cumplen beluno d'os criterios (a lista presentada se puede beyer en l'anexo nº1).

Chusé Inazio Nabarro critica que cadagún d'os miembros d'a sozcomisión baremase d'una traza diferén y que salisen puntuazions de raso diferens. A suya interbenzión proboca a sorpresa cheneral porque parex que conoxca o que ha puntau cadagún.

Francho Nagore, encara que respeta o treballo d'a sozcomisión, no comparte o resultau porque crei que ye mui conzietero. Ta el no ye de dar que o 80% d'os candidatos presentaus pasen d'os 8 puntos ni que i ese tanta desproporzión en a balurazión de muitas personas. Tampoco no quereba que a sozcomisión abaluase a os propios miembros d'a sozcomisión por considerar-lo una falta d'educazión. Remata dezindo que o que ha saliu ye un zancocho porque i salen personas que, a o suyo chuizio, no son balidas.


Manolo Castán roconox que denguno no quereba fer parte d'a sozcomisión d'abaluazión porque yera un treballo desagradable. Esfiende que uns aigan abaluau a la chen més baxero y altros més altero porque dimpués se feba a media, asinas que o resultau no ye inchusto, en cualsiquier caso si s'ha de fer publica as abaluazions de cadagún, que se faigan. D'atra man, el no se siente mal educau por que a sozcomisión aiga abaluau tamién a os suyos miembros.


Pilar tamién esfiende que o treballo feito por a sozcomisión no ye un zancocho.


Rubén Ramos, dimpués d'agradexer en nombre de Nogará o treballo feito por a sozcomisión, diz no entender que agora no le cuaque a Nagore a baremazión feita porque no le cuaca o resultau. Crei normal que i aiga diferenzias de criterio a la ora d'abaluar cadaguno d'os trestallos. Fa un analís d'a lista y la bei muito equilibrada.

Juanjo o que no bei normal, a diferenzia de Nagore, ye que a más gran parti d'a chen s'abalúe por debaxo d'os güeito puntos y afirma, antimás, que todas as abaluazions yeran parexidas fueras d'una que yera a unica que s'alueñaba d'a meya. Piensa que si s'han de saber as calificazions de cadagún, que se sepan anque ta el sería pior. Tampoco no almite de garra traza que se considere una falta d'educazión l'abaluazión a os propios miembros d'a sozcomisión y que el teneba firmes ganas de que se l'abaluase dimpués de que en una lista de más de 150 personas de posibles academiables, el nian i amanixese.

Chusé Aragüés tamién esfiende o resultau d'a sozcomisión y que s'abaluase a os miembros de dita sozcomisión.


Feliciano no sabe si o resultau ye un zancocho pero opina que si as personas que más s'han significau en o mobiento d'esfensa d'a luenga no son balidas, alabez no sabe qué femos fendo una Academia.


Pepe Lera afirma que a d'abaluazión ye a sozcomisión más cremada. Tamién crei que l'aragonés nezesita una academia gran prezisamén porque ye una luenga chicota y l'academia ha a aber de bez presenzia territorial y filologos. Proposa de repasar nombre por nombre.


Francho Beltrán da por buena a lista y crei que, en tot caso, i falta beluno pero que no'n sobra denguno.


Chusé Antón Santamaría diz que en os momentos difízils cal tener fe y cal charrar-lo tot ta apañar-lo.


O debat contina en ixos mesmos terminos dica la ora d'a chenta. De tardes contina o mesmo debat con opinions como as siguiens:


Pepe Lera bei dos posturas enfrontinadas y quiere que isto s'aclarixca porque cal que baigamos toz chuntos t'o Congreso. Tamién Rubén Ramos, Chusé Aragüés y Manuel Castán, entre atros, insisten en ir de conchunta toz t'o Congreso. Manimenos Francho Nagore reitera que no ye d'acuerdo con a lista y que quiere presentar-ne una atra en o Congreso (atamas de demandar-le Manuel Castán de traza espresa que no lo faiga).


Chusé Inazio Nabarro, d'atra man, crei que se puede fer una lista de consenso partindo d'a lista presentada por a sozcomisión pero acotraziando-la una miqueta.


En as siguiens interbenzions (de Rubén Ramos, Chusé Aragüés y Feliciano) s'insiste en que o Congreso ha d'estar a puesta de largo de l'Academia de l'Aragonés, s'insiste, asinasmesmo, en a representatibidat de Chuntos por l'Aragonés (como mandataus que son os suyos miembros d'as suyas respectibas asoziazions ta plegar en o consenso) y en o peligroso que ye o chuego d'as mayorías y minorías y dixar tot a una botazión que se faiga por amistanzas y sin toz os elementos de chuizio que tienen os miembros d'a comisión. Feliciano plega a dizir que se sentiría estafau si dimpués d'o treballo feito por conseguir o consenso no sale l'acuerdo de Chuntos en o Congreso. Juan José Segura opina que si se descalifica tot lo treballo d'a sozcomisión porque i aiga abaluazions diferens no quiere ni pensar o que ferán os 150 congresistas y afirma que someter a lista que ha saliu a modificazions ye un disparate porque se crebaría l'equilibrio.

F. Nagore diz que toda a chen con a que ha charrau tiene a seguranza que se ban a considerar toz os candidatos en o Congreso. El teneba a ideya de que a comisión nomás iba a fer de porgadero pero que dezidirían os congresistas.

Debán de l'aparén situazión de desinformazión indicada por Nagore, o secretario, Fernando Sánchez, afirma que el ye en Chuntos como representán, con Rubén Ramos, de Nogará y no pas a ran personal, de traza que informa a toz os miembros d'a suya asoziazión d'o que se ba fendo en Chuntos y, amás, demanda a Nogará a ratificazión de toz os acuerdos que se prenen en a Comisión. Ye por ixo que toz os acuerdos presos en o seno de Chuntos son compartius Nogará en o suyo conchunto y toz os miembros d'ixa asoziazión que baigan t'o Congreso botarán o que s'acuerde en Chuntos.


Chusé Aragüés desiche que se faiga un redolín de parolas en o que cadagún esplique a informazión que da a os miembros d'a suya asoziazión. Se fa ixe redolín y toz dizen informar adecuadamén d'os acuerdos que se ban prenendo.


Manolo proposa, y s'azepta, que se de a conoxer a os miembros d'a comisión a lista completa con as abaluazions de cadagún y si beluno quiere conoxer, amás, os suyos resultaus por cada trestallo tamién lo puede conoxer.

ANEXO 1

Abril, Carlos

Aliaga, José Luis (No cumple o criterio 1º)

Aragüés, Chusé

Arnal, Mª Luisa

Benítez, Pilar

Castán, Carmen

Castán, Manuel

Conte, Ánchel

Enguita, José María (No cumple o criterio 1º)

Lagraba, Juan José

Lagüéns, Vicente (No cumple o criterio 1º)

Latas, Óscar

Lera, José

Lozano, Chabier

Marín, Marta

Marqués, Manuel

Metzeltin, Michael (No cumple o criterio 1º ni o 4º)

Mott, Brian (No cumple o criterio 1º)

Nabarro, Chusé Inazio

Nagore, Francho

Rodés, Francho

Romanos, Fernando

Saludas, Ánchel Lois

Sánchez, Fernando

Satué, José Mª

Saura, José Antonio

Segura, Juan José

Serrano, Roberto

Tena, Ana

Tomás, Chabier

Treviño, Kalu

Ustáriz, Rosario (No cumple o criterio 4º)

Vázquez, Chesús

Vidaller, Rafel

Villa, Quino

